Nga Tuhinga Reo Maori

AHUMAI
Pou Temara
Te Whare Wananga o Waikato
[mauriora@waikato.ac.nz]

HE PATERE
Na Ahumai Te Paerata
Ngati Raukawa

1 He tohe aha mai tau e te Kawana?
kua tini patere koe
1 Te Awa-a-te-atua,
kua muia e te miere
5 ki waenga i tahora,
kua pukai kokau
te ara heu ai te parekura i Huirangi.

Puritia mai ¢ Rewi
te pito o te whenua

10 kia ora ai taku ngakau.
Haere atu koe Parete ki tawhiti,
nukunuku atu, nekeneke atu,
koi ti koe 1 aku tarawhaia,
nekehia!

15 E ki nei koe
kia puta matou ki waho;
kaore matou e whakaae!
Ki te mate nga tane
me mate tahi matou!

Nga Whakamarama

I te pukapuka (manuscript) a Te Maitaranui Rangiaho o Ngati Rongo, Tthoe, ténei patere. I reira e ki
ana na Ahumai Te Paerata te patere nei. Kaore he korero whakamarama i tua atu. Teéra hoki taku pohehé
kiiware nd Tthoe a Ahumai.

Noho nei, ka tahuri au ki te rangahau i te patere nei, ka marama ko wai a Ahumai Te Paerata. Ko ratau ko
ana tungane ko Hitiri Te Paerata, ko Hone Teri Te Paerata &tahi o nga kairakau i roto i te taua a to ratau
papa a Te Paerata o Ngati Raukawa.' Na Te Paerata i taki a Ngati Raukawa ki te pakanga i Orakau i te
tau 1864. Ko Ahumai raua ko Hitiri i ora morehu. I mate a Hone Teri raua ko Te Paerata.

Kaore i te ata marama nonahea i titoa ai ¢ Ahumai ténei patere engari e ki ana ahau né muri mai i te
pakanga i Orakau i titoa ai. Ména e pono ana ténei whakapae, kati, he auh ténei na Ahumai hei whakaea
i ana tini karearoto, i tana aroha, i ana riri, i ana tangi mo te parekura o Orakau, i mate ai tona papa me
tana tungane. Koia hoki te mahi a te patere, he ara tuku whakaaro ki te a0 md nga mamae o te kaitito.

Tuarua, t€ra tetahi patere taunu i te Kawana, no te tau 1993 i waiatatia ai e Tt te Maungaroa i te Matatini
i Te Hawera i Taranaki. Ahakoa he roa ake, ko &tahi o nga kupu he orite ki nga kupu o te patere a Ahumai.
Kaore i te mohiotia na wai i tito te patere roa nei. Ko te korero a te kaiwaiata a Turanga Te Mauparaoa
o Ngati Manawa, “Ko ténei waiata nd tua ake nei’. [ waiho noa te korero ki te takiwa iri ai, engari e k1

ana ia kaore 1 tino mamao atu te iwi nana te patere nei, i te rohe o Ngati Manawa. Na te kairangahau na
Mervyn McLean a Tiiranga i uiui, nana hoki i hopu tona reo ¢ waiata ana i te patere nei.

He maha nga kaupapa o taua patere. E whakahua ana i Taranaki, i Waitara, i Ahuriri, i Poneke, e whakahua
ana hoki i a Rewi, i a Te Parete (he Pakeha), i a Tikao, i a Te Hiakai, i a Te Paerata, i a Te Heuheu, i a
Hapurona. He tata rawa nga whakaaro me nga kupu o taua patere ki te patere a Ahumai. Kia hoki ake
ki te korero a Turanga Te Mauparaoa. Kai tua noa ake i tona kainga o Murupara ko te rohe o Raukawa.
Ahakoa he whakapae tenei, e kT ana ténei kaituhi na te ringa kotahi i tuhi nga patere e rua. Waiho ma
tetahi e whakahe.

Te Patere a Ahumai

Kua oti te ki whaiwahi a Ahumai ki te pakanga i Orakau. Ko ia me ona tungane tokorua — a Hitiri
raua ko Hone Teri Te Paerata - i taki haere ki te pakanga i raro i te mana manukura o t0 ratau papa, a
Te Paerata. | reira ka puta tona rongonui mo ana kupu i whakatakoto ai ki a Te Mea, te mangai o te
ope hoia Pakeha. I te mura o te ahi i tahuna ki Orakau, ka tii te rangaawatea na te ope kawanatanga i
karanga. Ka tukuna mai e Kamurana a Te Mea ki te tono kia mutu te pakanga, ki te kore ka parekura
te ope Maori. Ko te whakautu a te pa, “E kore e mau te rongo. Ka whaiwhai tonu matau ake, ake!”
Katahi ka k1 a Te Mea, “E pai ana mo koutou tangata; engari kaore e pai kia mate ai nga wahine me
nga tamariki. Tukuna mai era!” Ko te tiinga atu téra o Ahumai ka whakautu, “Ki te mate nga tane me
mate ano nga wahine me nga tamariki!”

Kua whakairotia era kupu ki nga ngakau o te Maori me te Pakeha. Kai roto i tana patere &ra kupu. E
whai ake nei ngad whakamarama o ténei patere.

9-10
11

14

E ui ana a Ahumai i te take o te riri o te Kawana. Ko te roanga atu o te whakaaro e patai ana i te
take i tahuri ai te Kawana ki te kimi pakanga ki te Maori. Otira, e mohiotia ana te kaupapa. — ko
te whenua.

E korero ana md Kaokaoroa i Matata. Koinei te wahi i aukotia ai nga ope o Ngati Porou, Te
Whanau-a-Apanui me Te Whakatohea e Te Arawa me te kawanatanga. E taki haere ana enei ope
ki te whakati i te pohiri a Rewi Maniapoto kia whakaupa ki runga o Maniapoto ki te arai atu i te
ope Pakeha a te kawanatanga. Ko te hunga nana i aukoti ko te kawanatanga me ana apataki o Te
Arawa. Ka parekura €nei iwi i konei. Ko te tini patere ko nga whakamihi a nga apiha hoia me
a ratau hurd i to ratau toatanga i Te Awa-a-te-atua. Ko te ngutu awa ténei o Rangitaiki e patata
ana ki Matata. He mea ingoa ténei awa e Wairaka, te tamahine a Toroa.

Kua matemate nga ope o te Tai Rawhiti, kua raru ratau. Ko te tahora he wahi watea no te
whenua.

Kua mahora (piikai) te takoto o nga ttpapaku, kaore i hinga ki te wahi kotahi (kokau). E korero
ana mo te parekura i mate ai a Ngati Haua, Ngati Raukawa, Ngati Maniapoto, Ngati Mahuta
me Te Ati Awa i te pakanga i te pa o te ope Pakeha i Huirangi, he wahi tuawhenua e waru
kiromita te mamao i Waitara. Rima tekau nga Maori i mate ki Huirangi. Kei reira hoki te kohatu
whakamaumaharatanga ki taua parekura nd te tau 1941 i whakatiitia ai.

Ko Rewi Manga Maniapoto ténei. E whakahau ana ténei rarangi i a Rewi kia kaha te pupuri mai
i te mana o Maniapoto ki te pito o te whenua, ko te Hauauru ténei, ko te Rohe Potae.

Ki te kaha mai a Rewi, ka ora nga whakaaro o te tangata, a, ma te aha i tera.

Ko Meiha-Tianara Thomas Pratt ténei i uru a ia ki te matotoru o te pakanga a Wiremu Kingi Te
Rangitake ki Waitara. NO muri mai i Waitara, ka tii ko nga pakanga i Huirangi me Te Arei. Na
iuru nui atu nga iwi o Tainui ki aua pakanga. Koia te karanga a Ahumai kia puritia mai e Rewi
te pito whenua, kia aukatitia mai te Pakeha i Te Rohe Potae.

Koi: he whakahuanga no te ‘kei’, no te ‘kai’ ranei. He whakattipato ténei rarangi, e k1 ana ki te
kore koe e whakawatea, kia ttpato, kei (koi) tii koe i nga koikoi (tara).

15— 19 Ko te rarangi 15 e pa ana ki a Te Mea, i ki ai ia kia tukuna nga wahine me nga tamariki kia puta

i te pa o Orakau kia kore ai € mate.

Kei nga rarangi whai muri te roanga atu o te whakautu a Ahumai ki te tono a Te Mea.

TENEI KA NOHO
Kaore i te mohiotia na wai.

10

Tenei ka noho ka raumaharatanga ake ki te ao,
au e ruru ake nei,

ka panapana haere runga i te karetai

¢ hoatu, pataia atu te pohiri

i te putanga mai i Papatangi,

pataia atu te korero Kawana e hau mai nei.

ka kapea ana te whenua

kai te muri, kai te tonga,

kai Waitara te putake o te kino,

ko te puitake i huia ai aku hoa ki te mate.

Me hopu koe Waitara ki taku ringa,

me tatua pupara ki taku hope,

he whakatoi ia tau e Kawana,

kua tini patere koe ki te awatea,

kua pukai koka o wheua i te parekura i Huirangi,
puritia mai e Rewi i te pito o te whenua,

kia ora ai taku ngakau.

Nekeneke atu koe Parete ki tawhiti,

nukunuku atu,

koi tii koe i aku tara whaia Nekehia!

Nekehia nekehia,

whakarongo ra nga iwi kiipapa

ki te rongo toa i a Tikao,

tamoea mai nga maunga tiketike

turakina mai uru rakau ki Papatangi,

e wani ra i nga taha tika ki Wharepthunga,
ka tautirotiro ki t&tahi pito, ki t€tahi taha
ki waenganui ki te rongomau atamea na Te Hiakai,
tipou ra Te Heuheu, e Te Paerata,

kiipapa ki raro ra,

kia tere Raua kia tere Pipiwhakao

e, ko te maungarongo ténei ko Paora.

Whakakore rawa ake ra e te tangata

ka puta te rongo ki Aotearoa e takoto nei,
me whakatipu tane pea tatau e whae ma
kia mau tahi ki te pu, ki te taiaha,

ki te tewhatewha, ki te peneti;

me tunu mai kiri taewa ki roto ki te kohua,
hirourou ka kai, ka ruaki;

i whakatapua ki te aha te tai

me te timu ai ki Ahuriri,

te toe ai ki Poneke,
45 te pau ai ki Taranaki,
te pakairiri ki te pa kuao
na Hapurona,
e kokoia te Pakeha!

Nga Whakamarama

E tika ana kia punarua te wananga i €nei patere e rua na te mea he marama te kite iho o nga whatu he
orite €tahi o nga rarangi kupu, nga whakaaro me nga karearoto ki te patere a Ahumai. Ahakoa kaore i
te takoto te ingoa o te kaitito i t€nei patere, na te orite o &tahi o nga kupu, e taea te whakapae, na te
ringa kotahi €nei patere i waituhi? Kai roto hoki i te patere nei e takoto ana nga rohe o Raukawa pera
i Wharepiihunga, me nga tangata whai mana o tera iwi pera i a Tikao. Hei taituara ka hahua ake and te
korero a Turanga Te Mauparaoa ki te tata o te rohe o te iwi nana te waiata nei, ki tona rohe. Kaore te
Maori e ki ‘nd tua ake nei t€nei patere’ ména he tawhiti atu te iwi i tona. NO reira, ki taku wananga, ehara
teénei patere nd nga iwi o Taranaki. He tawhiti rawa a Taranaki i Murupara. Haunga a Raukawa, koia te
iwi kai ‘tua ake nei’.

E tuku ana ahau i taku ihu kia puta. Ki te tapahia mai, e pai ana. E ki ana hoki au, ko te mea poto te
titonga tuatahi, ko te mea roa te titonga o muri mai. He aria te mea tuatahi nd te mea tuarua.

1 Raumahara — he hokinga whakaaro ki mua me nga nekeneke o te ao.
6 Kai te whakatika mai te Kawana ki te rohe o te kaitito ki te hoko i nga whenua.
9 I Waitara te pakanga a Wiremu Kingi Te Rangitake. Koia te pakutanga tuatahi o te pt ki Taranaki,

ko te whenua ano te take, ara, he hiakai no te Pakeha ki te whenua. Ko te tau 1860 ténei, ko
Macehe te marama.

10 I Waitara hoki e matemate ana te tini tangata.

12 Koinei te tatua kariri, he hamanu kariri.

13 Kai te whakatumatuma mai te Kawana i roto i nga whakaaro o te kaitito.

14 Ko nga hurd me nga whakahaha a nga ope Pakeha i to ratau toatanga.

15 I Huirangi e toa ana nga Pakeha. | konei e hinga ana te ope Maori nd Ngati Haua, Ngati Raukawa,

Ngati Maniapoto, Ngati Mahuta me Te Ati Awa.
17 — 18 E ki ana kia kaha a Rewi ki te aukati i te mana o te Pakeha i te Rohe Potae, kia ora ai te tangata.

19 Ko Parris ténei. Ahakoa he hoia, he kaiwhakawa, he kaihoko whenua, i ngana ia ki te whakamarie
1te riri.

24 I konei kua huri te kaitito ki te taunu i te iwi kiipapa, te iwi i whawhai i te taha o te kAwanatanga

25 He rangatira toa nd Ngati Raukawa.

30 He rangatira nd Waikato nana i ora ai a Te Rauparaha.

31— 32 Koinei &tahi o nga rangatira i whakatete atu ki te kawanatanga. E ki ana te kaitito, kia mutu te
pakanga, me tuohu raua ki raro i te maungarongo.

33 He wahi nei i neke ai nga tangata katoa, ka noho watea te whenua. Ka noho hai whakatauaki
md te kotahi o te whakaaro.
34 Ko Paora o te Karaipiture t€nei, te kaiwhakatinana i te aroha.

37 - 39 Kua hoki and nga whakaaro o te kaitito ki te pakanga, kua whakahau kia noho nga wahine ki te
whakatipu toa kia pai ai te pakanga.
42 Hapurona, ko ia tetahi o nga rangatira i pakanga i Waitara me Te Arei. Kai te mau tana whakaahua.

He kupu tapiri
E whai ana nei moteatea i te tauira o te patere. Ko te mahi a te patere he whakaea i nga karearoto o te
kaitito. He waka teénei hei whakaputa i te kupu taunu engari kaore i rite te kino o nga taunu ki te kaioraora.

I roto i tana patere he kaupapa ta te kaitito hei whakairi i ana whakaaro. Ko te Kawana te kaupapa o tana
riri i roto i te patere tuatahi. Na te poto o tera patere, ka whaiti noa te kaupapa ki te Kawana. I roto i te
patere tuarua ko te Kawana tonu te kaupapa nui o ana riri engari ka puta hoki ana kiriweti ki nga ropt i
whakahoa ki te Kawana. Ka taunutia e ia aua ropt ki te kupu whakaiti o te kiipapa, a, ka takahia rawatia
e ia ki raro, i a ia ka whakanui i te mana rangatira o ona ttpuna toa péra i a Tikao. Whakahua rawa hoki
i nga mahi toa a Tikao péra i tona toanga i Papatangi. Ka mutu, ko te whakatakoto whakaaro ma roto
mai 1 te kupu whakarite tétahi o nga pounamu o te patere. Kaore te kaitito i ata whakahua i te koiti o ia
toanga engari i kopanitia ki te kupu iti roreka pera i enei:

...tamoea mai nga maunga tiketike,
turakina mai uru rakau ki Papatangi....

Akene pea e k1 ana te kaitito, koinei nga pakanga i toa ai a Tikao, akene ranei e manako ana kia patua e
ianga ariki (maunga tiketike), kia taorotia ranei te iwi o Papatangi (turakina mai uru rakau ki Papatangi).

Ka mutu ka huri i nga rohe e whaiwahi ana te kaitito, ahakoa whaiwahi whakapapa, whaiwahi korero
onehe ranei. Ehara a Ahumai no Te Awa-a-te-atua, engari e whaiwahi ana ia ki reira i roto i nga kaupapa
i uru atu ai ia. Ko te kaupapa ko Orakau. Kai te patere tuarua, ka nui k& atu nga rohe i whakahuatia e ia.

Kupu Whakatepe

Na te kura tangata ka puta te kura kounga. Ko Ahumai te kura tangata, ko ana patere te kura kounga.
E kia ana he kura tangata e kore e hokia, he kura kainga e hokia. Engari i roto i te tuhinga nei e
whakaorahia ana a Ahumai ma roto mai i ana patere, e hokia ana nga kura kainga e whakahuahuatia ana
e ia, e hahua ake ana nga korero hitori. Na konei ka taka he pitopito maramatanga mod dona whakaaro,
timanako, mamae, kare-a-roto.

I roto i nga tuhinga maha mo Orakau kaore i whakahuatia te patere a Ahumai hai tuara mo ana kupu i
whakatakotoria e ia i taua pakanga. I te€nei ra kua puta ki te ao. Mei kore ake te pukapuka a Te Maitaranui
Rangiaho o Tthoe.

Kua whakatakototia hoki te patere naku i whakaingoa ko T&nei ka Noho. He orite &tahi o nga kupu whai
ngako ki nga kupu o te patere e mohiotia ana nana ake. Na te orite, ka mutu, na te kore e mohiotia na
wali, ka whakatakoto ahau i 6ku whakaaro whakapae. E ki ana ahau na Ahumai Te Paerata hoki ténei
patere. Waiho ma t€tahi e whakahe.

Kupu apiti
I Robert Joseph raua ko Paul Meredith (2014, wh. 22 & 24).

